
Dát lea Unionen searvi
Ruoŧa stuorimus ámmátsearvi priváhta suorggis

NUORTASÁMEGILLII



Muhtumat dáin dábáleamos ámmáhat 
mis leat prošeaktajođiheaddjit, ingegørat, 
hálddašanbargit, ruhtadoallit, IT konsulttat, 
teknihkkárat, jođiheaddjit  ja gávpeolbmot. 
Dát miellahtut barget surggiin nugo 
fabrihkain, grossisttain, fievrrideamis ja 
logistihkas, dutkamis ja ovddideamis, 
ageanttain/ gávpebálvalusain, 
telefovdnabálvalusguovddážiin, 
huksenindustriijain, kemikálaindustriijain, 
konsulttain, non-profitservviin, IT:as, 
meahcce- ja báborindustriijain, 
telekommunikašuvnnain, 
borramušindustriijain, mediain, priváhta 
bátnedikšumiin ja nu ain.



Buresboahtin Unionen searvái

Unionen lea Ruoŧa stuorimus ámmátsearvi priváhta bargosuorggis 
ja stuorimus vilgesčeabát ámmátsearvi máilmmis. Mis lea badjel 
60  000 miellahtu, ja 30 000 dáin leat válljejuvvon, badjel 60 000 
fitnodagain ja organisašuvnnain. Unionen miellahtut leat sihke stuorra 
gaskariikkalaš  joavkkut gitta unna bearašfitnodagaide.

Unionen searvvi miellahtut 
Buot vilgesčeabát bargit bargobáikkis priváhta suorggis sáhttet 
šaddat miellahtut Unionenii beroškeahttá sin sajádaga, oahpahus-
laš duogáža dahje bálkámeari. Go Unionen ii leat čadnon ovttage 
politihkalaš bellodahkii mii máhttit jođihit polisiid beroškeahttá 
politihkalaš árvvoštallamiid ja oaččuhit áigái buoret bargodiliid min 
miellahtuide. Min miellahtut barget ráhkadanindustriijas, grossista- 
ja dávvirgávppašeamis, fievrrideamis ja gaskosteamis, dutkamis ja 
ovddideamis, byråaid ja šiehtadusdahkamis, telefovdnabálvalus-
guovddážiin, huksenindustriijas, meahcce- ja báborindustriijas, 
telekommunikašuvnnas ja IT:as, borramušindustriijas, mediain, 
priváhta bátnedikšumis ja moanaid eará surggiin. Miellahtuid 
mearri ámmátservviide Ruoŧas lea stuoris – sullii 70 % - ja bargoad-
dit dávjá movttiidahttet miellahttuvuođa.

Vuoigatvuohta searvat Ruoŧas 
Dat vuoigatvuohta searvamii mii lea anus Ruoŧas addá dutnje rievtti 
searvat dan ámmátsearvái masa dáhttot. Bargoaddi ii máhte gieldit 
du searvamis ámmátsearvái. Jus guhtege, man nu láhkái geahččala 
hehttet du searvamis ámmátsearvái, de rihkku dat bargu searvan-
friddjavuođa. Jus bargoaddi jearrá jus áiggut searvat ámmátsearvái 
dahje it, de don ii dárbbaš vástidit.

Ruoŧa vuogádat
Kollektiivvalaš šiehtadusat ráhkadit vuođu “Ruoŧa vuogádahkii”. 
Guhtege suorggi eavttut šiehtaduvvojit ámmátsearvvi ja bargoaddi 
organisašuvnna gaskkas. Ráđđehus ii sehkke iežas dása, muhto bar-
golágaid bokte dat máhttá bidjat rájáid, ja ámmátsearvvis ja bargoad-
dis lea ovddasvástádus doahttalit dáidda. Dát vuogádat ovttastahttá  
fitnodagaid heivehanmuni bargoaddiid sihkarvuođain ja váikkuhan-
vejolašvuođain.



Oktasaš šiehtadusat 
Oktasaš šiehtadus lea eaktodáhtolaš soahpamuš  bargobáikkiid 
rivttiid ektui bargoaddi ja bargováldi gaskkas. Oktasaš šie-
htadus rádje jahkásaš bálkáloktanemiid, badjeláiggi bargui, 
lassi dáhkádusvuogádagaid, rievtti geavahit váikkuhan-
vejolašvuođa ja nu ain. Jus don barggat bargobáikkis mas 
lea oktasaš šiehtadus dalle máhtát leat dorvvolaš dasa 
ahte lea buorre šiehtadus masa gullet bálkká mearri, 
bargosisdoallu, bargoáiggit, luomut, eretcealkináigi 
ja ollu eará. Sullii 8 logi Unionen miellahtuin leat 
oasis oktasaš šiehtadusas ja Unionen searvvis leat 
lagabut 100 sierra oktasaš šiehtadusa priváhta 
suorggi bargoaddi organisašuvnnaiguin.

Bargguhisvuođa kássá ( A-kassa)
Bargguhisvuođa kássá ja ámmátsearvi Unionen 
leat sierra organisašuvnnat. Go leat miellahtu Barg-
guhisvuođa kássás dutnje dáhkiduvvo sisboahtu 
dalle go leat barggu haga. Don oaččut vissis 
ruhtameari gaskaboddasaš áigái dassážii go 
gávnnat ođđa barggu. Jus leat guovtti barggu 
gaskkas ja leat miellahtu man nu Ruoŧa 
ámmátsearvvis, don máhtát oažžut gitta 80 % 
du ovdalaš bálkkás (bajimus mearri lea 25 000:- 
mánnui). Miellahttuvuohta bargguhisvuođa kássás 
dahje soames lágán bargguhisvuođa dáhkádusas ii 
goitge buvtte mielddis ahte automáhtalaččat šattat 
miellahtu Unionen searvái, ja nuppe guvlui.

Buot máhttá buoriduvvot
Unionen searvvis mii čađat figgat buoridit ja rievdadit min miella-
htuid eavttuid. Mii leat vissásit dasa, ja mii jođiha min, lea dat ahte 
vaikko dála dilit bargobáikkiin lea viehka buorre, de doppe ain 
leat báikkit maid máhtálii buoridit. Mii leat divodeami. Mii čáje-
hit miellahtuide, ja olgomáilbmái, man láhkái sii máhttet buoridit 
diliid bargobáikkiin, ruhtadiliid ja iežaset – sihke buriid ja bahás 
áiggiin- ja makkár doarjaga sii máhttet oažžut Unionen searvvis.

Ja jus mii nákcat buoridit bargoeallima, dalle mii maiddái buoridit 
servodaga.

Norrbotten

Västerbotten

Mellannorrland

Dalarna

Gävleborg

Värmland
Uppland

Stockholm

Östra Sörmland
/Gotland

Göteborg

SjuHall

Sydväst
Sydost

Småland

Berg-
slagen

ÖstSkaraborg/Väst

Mälar-
dalen



Unionen bargobáikkis
Bargobáiki lea Unionen deháleamos arena. Dás mii oahpástuvvat duo-
hta bargodiliide ja movt máhtálii buoridit ja rievdadit. Dás mii maiddái 
digaštallat bargoaddiin iešguđege áššiid. Unionen searvvis leat nuo 
3  200 ámmátsearvvi joavkkut ja 4000 ámmátsearvvi ovddasteaddji. 
Daid joavkkuid miellahtulohku lea gaskal viđa ja vihtta duháha.

Unionen miehtá Ruota
Unionen searvvis leat 18 guovllu, nuorttamus lea Unionen Norrbotten 
ja oarjedavvi Unionen Sydväst lea oarjjimus. Juohke guovllus lea 
unnimus okta čállingoddi. Dát mearkkaša ahte mii leat gávdnamis 
daidda bargobáikkiide geat dárbbašit rávvagiid ja doarjaga ámmát-
servvolaš áššiin. Ollugat guovlluin ordnejit iežaset gurssiid, hárjehal-
lanprográmmaid ja bijuid mat dábálaččat leat nuvttá. Eanet dieđuid 
gávnnat www.unionen.se siiddus.

Demokratiija Unionen searvvis
Unionen lea searvi man miellahtut jođihit ovddasteaddji demokratiija 
bokte. Unionen miellahtujoavkkut válljejit sin stivrenlávdegottiid, 
ja jus bargobáikkis ii leat ámmátsearvvi joavku, dalle válljejuvvo 
dábálaččat bargobáikki ovddasteaddji dohko. Bajimus mearrideaddji 
lea kongreassa. 260 unionen ovddasteaddji čoahkkanit juohke njealját 
jagi árvvoštallat ja mearridit Unionen bargguin ja doaimmain. Dát 
digaštallamiid ja mearrádusaid vuođđu leat evttohusat maid miel-
lahtut, guovllut ja guovlulaš ráđit leat buktán. Kongreassa mearrida 
áššiin mat gullet ruhtadeapmái, njuolggadusaide ja miellahttuvuođa 
máksui, ja dasa lassin dat namuha guovlulaš ráđiid.

 

Unionen jođiheapmi
Unionen searvvi stivrras leat 13 áirasa maid kongreassa lea válljen, 
ja dat lea stivra guhte jođiha barggu kongreassaid gaskkas. Stivrra 
veahkkin lea guovddáš čállingoddi mas leat áššedovdit dakkár surggiin 
go; šiehtadallamat, konsulteren, bargobiras, oahpahus, gulahallan, 
hálddašeapmi ja earáid. Guovddáš čállingoddi lea Stockholmmas.

DOVDDA FRIDDJAVUOĐA BUKTIT EVTTOHUSA!
Unionen miellahtut máhttet vaikko goasse árvalit dahje buktit evttohusa 
sin ámmátsearvvi jovkui, guovlulaš ráđđái dahje kongressii. Miellahtut 
máhttet maid, vaikko goasse, sáddet evttohusa guovlulaš lávdegoddái 
dahje stivrii ja oažžut vástádusa golmma mánu siste.



Ávkkálaš našunála lihtut
Unionen lea miellahttu Virgeolbmuid guovddášorganisašuvdna 
(TCO) searvvis. TCO duvdá vilgesčeabát servviid beroštumiid áššiin 
mat gullet politihkkáriidda ja eará mearrideddjiide. Unionen lea maid 
miellahtu Privahta Virgeolbmuid Kárteallas (PTK). Dása gullet 25 
ámmátsearvvi ja guovddáš doaibma leat áššit mat gullet ealáhatbálkái 
ja dáhkádusaide. Eará oktavuohta lea Ruoŧa industriijauniona – 
ovttasbarggu ásahus masa gullet guhtta ámmátsearvvi, buohkat 
dain lea dohkkehan Industriijašiehtadusa (Industriavtalet). Dán 
šiehtadussii gullá soahpamuš industriijakontrávttaid hárrái ja leamaš 
oasálaš nanusmahttit, čorget ja duođas loktet bálkkáid. Nubbe lihttu 
lea Virgebálvalus šiehtadallan soahpamušain. Dán soahpamuša 
ulbmil, masa gullet vihtta bargoaddisearvvi ja guhtta ámmátsearvvi 
(oktan Unionen), lea čalmmustahttit bálvalussektora dehálašvuođa 
Ruoŧa ekonomiija loktaneami váras.

Unionen globála geahčastatguovllus
Ollu Unionen miellahtuin barget fitnodagain mat doibmet miehtá 
máilmmi. Dađi mielde go fitnodagat ja bargomárkan šaddá ain 
eanet rájakeahtes de šaddá internašunála ámmátservviid bargu ain 
deháleabbo. Unionen ulbmil suddjet ja duvdit miellahtuid beroštumiid 
gáidá Ruoŧa riikarájáid dobbelii. Min ulbmil lea váikkuhit dáidda 
árenaide gos mearrádusat dahkkojit, sihke Eurohpás ja globálalaččat. 
Dán bargui  gullá, earret earáid, lasihit ovddasteami Europa bargoráđis, 
dahkat stuorit saji  Eurohpálaš ja globála  šiehtadallanstruktuvrii 
ja váikkuhit politihkkáriid ja virgeolbmuid mearrádusaide EO 
vuogádagas. Mii bargat ovttas ámmátservviiguin olggobealde Ruoŧa 
ja maid oasálastit moanaid gaskariikkalaš ámmátservviid bargguin.



Earret vilgesčeabát bargiid miellahttuvuođa 
Unionen maid fállá miellahttuvuođa ovttaskas 
olbmuid fitnodagaide ja studeanttaide. Das 
lassin mii fállat Guossemiellahttuvuođa 
olbmuide geat leat ožžon Ruoŧa bargolobi 
ja geat leat stáhtavuollásaččat riikkaide 
olggobealde EU/ EEA dahje Schweiza. 

Eanet dieđuid gávnnat: www.unionen.se.



Čuojat Unionen searvái: 
0770 870 870
Mii fállat dieđuid ja ráđiid bagodiliid ja  Unionen miellahtuid 
ovdamuniid birra. 

Fuomáš ahte váldogiella min diehtojuohkimis leat ruoŧagillii. 
Dábálaččat mii máhttit addit seammá dieđuid eŋgelasgillii, 
muhto dat lea gitta das makkár bargit mis lea báikkis dan 
beaivvi. Mii eat máhte lohpidit ahte eará gielat leat fállamis, 
muhto mii bargat dan maid máhttit du veahkeheamis.

Eanet dieđut eŋgelasgillii, mana www.unionen.se siidui.

DON GÁVNNAT MIN DÁPPE: Borlänges, Boråsas, Gävles, Göteborggas, Helsingborggas, Jönköpingas, Kalmaris, Karlshamnas, Karlstadas, Linköpingas, 
Julevis, Malmös, Skielladis, Skövdes, Stockholmmas, Sundsvallas, Södertäljes, Trollhättanis, Ubmis, Uppsalas, Visbyas, Västeråsas, Växjöas, Örebroas

